
  
  

तीन दिवसीय अंडर 19 राज्यस्तरीय बैडमिंटन प्रतियोगिता संपन्न

चर्चा में क्यों?
11 दिसंबर, 2022 को झारखंड के दुमका के इनडोर स्टेडियम में आयोजित तीन दिवसीय जूनियर बालक एवं बालिका (Under 19) राज्यस्तरीय बैडमिंटन
प्रतियोगिता का समापन हो गया, जिसमें बालक वर्ग में राँची के नीरज केसरी ने तथा बालिका वर्ग में राँची की सारा शर्मा ने खिताब पर कब्जा जमाया।

प्रमुख बिंदु  
बालक वर्ग के एकल मुकाबले में राँची के नीरज केसरी ने गुमला के हर्षित राज को हराकर तथा बालिका एकल वर्ग में राँची की सारा शर्मा ने धनबाद की
वैभवी मान को परास्त कर खिताब अपने नाम किया।
वहीं, बालक वर्ग के युगल मुकाबले में पश्चिमी सिंहभूम के इमानुएल कुजुर एवं प्रियांशु तिर्की की जोड़ी ने गुमला के हर्षित राज तथा राँची के नीरज
केसरी की जोड़ी को हराकर और बालिका युगल मुकाबले में सरायकेला की आद्या सिंह एवं पूर्वी सिंहभूम की सारा शर्मा की जोड़ी ने पूर्वी सिंहभूम की
मनीषा मिश्रा तथा योगिता बोरा की जोड़ी को हराकर क्रमशः बालक एवं बालिका युगल वर्ग का खिताब अपने नाम किये।
राउंड रॉबिन आधार पर खेले गए मिक्स डबल मुकाबले में राँची के नीरज केसरी तथा पूर्वी सिंहभूम की सारा शर्मा की जोड़ी पहले जबकि पश्चिम सिंहभूम
के इमानुएल कुजुर तथा राँची की योगिता बोरा दूसरे स्थान पर रहीं।
कृषि मंत्री बादल पत्रलेख ने बताया कि राज्य गठन के 22 साल के अंतराल में विभिन्न सरकारों द्वारा खेल के विकास के लिये अनेक प्रयास किये गए
हैं। वर्तमान में झारखंड में खेल प्रतिभा को उभारने और उन्हें बेहतर सुविधाएँ मुहैया कराने के लिये पूरी तत्परता से कार्य कर रही है।
राज्यस्तरीय बैडमिंटन प्रतियोगिता में प्रथम स्थान प्राप्त करने वाले खिलाड़ियों को 18 दिसंबर से ओड़िसा के भुवनेश्वर में आयोजित होने वाले
राष्ट्रीय स्तर की प्रतियोगिताओं में भाग लेने का अवसर मिलेगा।
प्रतियोगिता में राँची, जमशेदपुर, रामगढ़, लातेहार, लोहरदगा, चाईबासा, सरायकेला, धनबाद, देवघर एवं दुमका सहित झारखंड के अन्य ज़िलों से लगभग
60 प्रतिभागियों ने अपने जौहर का प्रदर्शन किया।

